
3aris “Mandarm diplomatiyası”ndan əl çəkməlidir
(əvvəli 1-ci səhifədə)
XİN rəsmisi Parisin nəzərinə çatdırıb 

ki, Bakı Təşəbbüs Qrupu bir QHT kimi 
Fransanın müstəmləkə siyasətini və də-
nizaşırı ərazilərdəki problemlərini icti-
maiyyətə çatdırmağı hədəfləyir: “Bu cür 
qrupların işini gözdən salmaq cəhdləri de-
kolonizasiya prosesini sarsıdır. Ona görə 
də indi diqqətimizi Fransa diplomatiyası-
nın rəhbərinin son çıxışına yönəldəcəyik”.

***  
Bəli, Cənubi Qafqaza ən təxribatçı, 

separatçı və ədalətsiz müdaxilələri ilə ad 
çıxarmış Fransanın Azərbaycanı uzaq oke-
aniyadakı xalqlara haqq işlərində dəstək 
verməkdə ittiham etməsi gülüncdür. Ba-
ronun Fransa Senatının tribunasından et-
diyi vodevil üslubunda çıxışları hazırlıqlı 
oxucuda məhz bu cür assiosiasiya doğurur. 
Onun Bakı Təşəbbüs Qrupunun ünvanına 
dediyi şikayətnaməyə diqqət yetirin: “Bu 
qrup bizim ictimai müzakirəmizə mü-
daxilə etmək və millətin əsas maraqları-
na, yəni ərazi bütövlüyümüzə və ictimai 
təhlükəsizliyimizə zərər vermək niyyətini 
açıq şəkildə nümayiş etdirir”. 

Yəni Fransa hakimiyyəti siyasi cəhət-
dən o qədərmi səbatsızlığa uğrayıb ki, 
Azərbaycanın sıradan bir QHT-sinin şəf-
faf fəaliyyətini özünün “ərazi bütövlüyünə 
və ictimai təhlükəsizliyinə” təhdid hesab 
edir? Bu qorxunun dərəcəsi -an Noel Ba-
ronun çıxışının davamında açıq-aydın 
hiss olunur: “Ona görə də biz buna imkan 

verməyəcəyik. 2024-cü il noyabrın 19-da 
mən Azərbaycanın Parisdəki səfirini bu 
hərəkətləri qəti şəkildə pislədiyimizi bil-
dirmək və onun hökumətindən bu hərəkət-
ləri dayandırmağı tələb etmək üçün çağır-
dım”.

Beynəlxalq Münasibətlərin Təhlili 
Mərkəzinin (BMTM) İdarə Heyətinin 
sədri Fərid Şəfiyev “Fransa və (rmənis-

tan–Azərbaycan münaqişəsi” mövzusunda 
keçirilən beynəlxalq konfransdakı çıxı-
şında bu mövzuya toxunaraq bildirib ki, 
hazırda Fransa ilə Azərbaycan arasında 
münasibətlər gərginlik dövrünü yaşamaq-
dadır. Onun sözlərinə görə, hansı tərəf-
dən yanaşılmasından asılı olmayaraq, bu 
böhrana səbəb Fransanın özüdür: “Azər-
baycanın bir sıra Avropa ölkələri ilə çox 
konstruktiv əlaqələri var. Amma hazırda 
Fransa ilə münasibətlərdə böhran yaşanır. 
Buna baxmayaraq, iki ölkə arasında iqtisa-
di və enerji sahələrində əməkdaşlıq davam 
edir. Azərbaycan daim BMT Təhlükəsizlik 
Şurasının üzvü olan Fransa ilə əlaqələr 
qurmağa çalışır. Ölkəmiz bu əməkdaşlığın 
daha da genişləndirilməsində maraqlıdır”.                                                                                           
BMTM sədri münasibətlərin gərginləşmə-
sində Fransadakı erməni amilinin böyük 
rol oynadığını vurğulayıb və bunun təşəb-
büskarının Azərbaycan olmadığını diqqətə 
çatdırıb. Bununla yanaşı, F.Şəfiyev qeyd 
edib ki, Azərbaycanda Fransanın mədə-
niyyəti və dilinə qarşı normal münasibət 
mövcuddur: “Son vaxtlar Fransa səfirliyi 
Azərbaycandan viza müraciətlərinin artdı-

ğını açıqlayıb. Bu da normal haldır. Çünki 
Azərbaycan Fransa mədəniyyətinə qarşı 
mübarizə aparmır və vətəndaşlarımızın bu 
ölkəni ziyarət etmək, onun zəngin mədə-
niyyət nümunələrini görmək istəyi düzgün 
qarşılanmalıdır”.

***
QHT-ni hökumətlə səhv salan Fran-

sa xarici işlər nazirinin məntiqindən bu 
nəticə hasil olur ki, dünyanın qınaq dolu 
nəzərləri Fransaya yönəlməmişdən əvvəl 
Azərbaycanda təcəssüm edib. Baro bunu 
belə təsvir edir: “Məhz buna görə də de-
kabr ayında xarici rəqəmsal müdaxiləni 
aşkar edən Viginum xidməti bu manevr-
lərin miqyasını, onların həqiqi olmadığı-
nı və məqsədlərinə çata bilmədiyini nü-
mayiş etdirən ətraflı hesabat dərc etdi”.                                                                                                             
Beləliklə, Fransanın tanınmış rəqəmsal 
elm adamları Yelisey sarayına “düşmən” 
üzərində qələbə haqqında məruzə ediblər. 
Bundan sonra vedovil məzhəkə xarakteri 
alır: “Əgər sizin dediyiniz müdaxilə video- 
konfrans formatında baş veribsə, bu ona 
görədir ki, biz bu qrupun təşkil etdiyi fo-
rumda Azərbaycan hakimiyyətinin iştirakı-
na sanksiyalar vasitəsilə mane olmuşuq”.                                                                        
Bunları oxuyanda məşhur fransız aktyoru 
Lui de Funesin baş rolda çəkildiyi jan-
darmlar haqqında komediyanı xatırladıq. 
Həmin filmdə səhlənkar və yöndəmsiz jan-
darmlar özlərindən heç də geri qalmayan 
komissara hesabat verirlər. Amma hər dəfə 
yanlış hərəkət edən bütün komanda başqa 
bir xəcalətlə üzləşməli olur. Bu dəfə oxşar 
biabırçılığı jandarm rəisi deyil, Fransanın 
baş diplomatı nümayiş etdirib: “Xarici əra-
zilər üzrə nazirlə birlikdə biz sizi – Yeni 
Kaledoniya xalqını dəstəkləyirik. Onla-
rı qurulmuş tələyə düşməməyə çağırırıq. 
Özünü biabır edən, gözdən salan, sanksi-
yalara məruz qalacaq Azərbaycana səslə-
nirik...”.

Bu məqamda müsyö Baronun açıqla-
masına müdaxiləyə ehtiyac yaranır. Əgər 
Paris sanksiyaların köməyi ilə istədiyi 

nəticəni əldə edəcəyinə əmindirsə, onda 
niyə Azərbaycandan heç nə etməməyi 
tələb edir? Məsələnin maraqlı tərəflərindən 
biri də odur ki, Azərbaycan özünü necə, 
hansı formada biabır edir? Məgər xalqla-
rın müstəmləkəçiliyə qarşı mübarizəsini 
dəstəkləmək rüsvayçılıq sayılır? Doğru-
dur, bu fəaliyyət günahkarda səbəbkar 
ölkəyə qarşı qıcıq, hətta nifrət yarada bilər. 
Amma ədalətli ölkə bundan heç vaxt utan-
maz və xəcalət hissi keçirməz. 

***
“Atlas” Araşdırmalar Mərkəzinin 

rəhbəri, siyasi icmalçı Elxan Şahinoğ-
lu mövzu ilə bağlı XQ-yə açıqlamasında 

bildirdi ki, əgər Fransa Azərbaycanın onun 
daxili işlərinə qarışmasından bu qədər na-
rahatlıq keçirirsə, onda düşünsün ki, bəs 
niyə onlar vaxtilə Qarabağ separatçılarına 
o dəstəyi verirdilər: “Biz Fransa prezident-
liyinə namizədlərin Qarabağa səfərlərini, 
qeyri-qanuni “dqr” rejiminin nümayən-
dələri ilə görüşlərini unutmamışıq. Onda 
rəsmi Paris dolayısı ilə deyil, birbaşa Azər-
baycanın daxili işlərinə qarışır, ölkəmizin 
ərazi bütövlüyünü pozurdu. Azərbaycanın 
heç bir rəsmisi Yeni Kaledoniyaya səfərə 
getməyib, orada müstəqillik uğrunda mi-
tinq keçirənlərə dəstəyini ifadə etməyib. 
Onlar öz problemlərini Bakıda keçirilən 
beynəlxalq konfranslarda qaldırırlar. 
Amma yenə deyirəm, hansı dövlət mə-
murumuz Numeaya gedib, aranı qarışdı-
rıb? Ortada belə bir fakt yoxdur. İntəhası, 

torpaqlarımız işğal altında olanda Fransa 
rəsmiləri, diplomatları qanunsuz olaraq 
dəfələrlə Qarabağa gəlirdilər, Xankəndidə 
separatçıların liderləri ilə görüşürdülər. 
Bunlar danılmaz faktlardır. Təəssüflər ol-
sun ki, Fransada Azərbaycan barədə da-
nışanda heç bir məmur, qanunverici orqa-
nın təmsilçisi çıxıb demir ki, biz Cənubi 
Qafqazda yanlış xarici siyasətimiz ucba-
tından indiki vəziyyətlə üzləşmişik. Gəlin, 
bu bölgə ilə, Azərbaycana yönəlik siyasəti-
mizə korrektələr edək. Doğrudan da Azər-
baycanın Yeni Kaledoniya məsələsində 
tutduğu mövqeyindən narahatsınızsa, bunu 
edin. Bu istiqamətdə Yelisey sarayından 
heç bir açıqlama eşitməmişik. Bakı Parislə 
münasibətləri gərginləşdirməkdə maraqlı 
deyil. Fəqət, Fransa davamlı olaraq anti–
Azərbaycan bəyanatları ilə çıxış etdiyinə 
görə ikitərəfli münasibətlərin yaxın gələ-
cəkdə normallaşmasından danışmağa dəy-
məz”.      

Ümumiyyətlə, Fransa xarici işlər na-
zirinin məlum çıxışlarında ümidsizlik 
notlarını sezməmək mümkün deyil. Bu 
amilin özü Parisi Bakı ilə fikir ayrılıqla-
rını danışıqlar masası arxasında müzakirə 
etməyə çağırmalıdır. Amma əvvəlcə çirkin 
anti-Azərbaycan isterikasından əl çəkməli, 
ölkəmiz adına diplomatik etiketdən kənar 
ritorikaya son qoymalıdır. Ən azı, ona 
görə ki, özünün tarixi torpaqları üzərində 
suverenliyini bərpa etmiş Azərbaycandan 
fərqli olaraq Fransa XIX və XX əsrlərdə 
vəhşicəsinə zəbt və istismar etdiyi, hələ də  
neokolonialist siyasətini davam etdirdiyi 
dənizaşırı ərazilərə münasibətini dəyiş-
məyə məhkumdur. 

Sözün qısası, Paris müstəmləkəçilik 
siyasətini dayandırmalı, Cənubi Qafqazda 
sabitliyi pozmağa yönəlik hərəkətlərdən əl 
çəkməli, Bakıya doğru saf niyyətli addım 
atmalıdır. Bu halda qarşılığını artıqlaması 
ilə görəcəyinə əmin olsun.  

İmran BƏDİ5XANL,   
XQ

3rezident İlham Əliyev yanvarın 28-də nəqliyyat məsələlərinə həsr 
olunmuş müşavirədəki çıxışında bir sıra digər məsələlərlə yanaşı, 
xalqımıza qarşı tarixən yol verilən ədalətsizliklərdən də bəhs etdi. 'öv-
lətimizin başçısı bildirdi ki, Qərbi Zəngəzuru sovet hakimiyyəti bizim 
əlimizdən 1�20-ci ilin noyabrında alıb və Azərbaycan xalqına qarşı ci-
nayət törədib. Bu, birinci və sonuncu cinayət deyildi. Əgər ardıcıllıq-
la getsək, ondan sonrakı cinayət qondarma 'ağlıq Qarabağ Muxtar 
9ilayətinin Azərbaycan ərazisində yaradılması idi. 2ndan əvvəlki ci-
nayət ermənilərin çar Rusiyası tərəfindən Azərbaycan ərazisinə köçü-
rülməsi, bir qədər öncəki cinayət isə Qarabağ xanı İbrahimxəlil xanın 
öldürülməsi idi. Halbuki ona öz rəhbərliyini Qarabağda icra edəcəyinə 
zəmanət verilmişdi.

Prezident qeyd etdi ki, XX əsrin di-
gər cinayətləri də göz önündədir. Xocalı 
soyqırımını, 20 Yanvar faciəsini və tor-
paqlarımızın 1990-cı illərin əvvəllərində 
işğalını Azərbaycan xalqı unutmayıb. Biz 
Zəngəzuru unutmamışıq və unutmaya-
cağıq. Dövlətimizin başçısının çıxışında 
qaldırdığı məsələlərlə bağlı tarix elmləri 
doktoru, professor, Milli Məclisin (lm və 
təhsil komitəsinin sədri Anar İsgəndərova 
müraciət etdik.

± Anar müəllim, Qərbi Zəngəzurun 
Azərbaycandan qoparılması və qondar-
ma 'ağlıq Qarabağ Muxtar 9ilayətinin 
yaradılması prosesi necə baş vermişdir?

– 1920-ci ilin aprelində XI sovet ordu-
su Azərbaycanı işğal etdi. Beləliklə, 23 ay 
fəaliyyət göstərən Azərbaycan Xalq Cüm-
huriyyəti süquta uğradı. Cümhuriyyətin 
bu müddətdə Azərbaycan xalqının taleyi 
və tarixi ilə bağlı qəbul etdiyi hər şey ləğv 
edildi, qadağalar qoyuldu. O cümlədən bu 
gün qürur mənbəyimiz olan üçrəngli bay-
rağımız da Azərbaycan tarixindən çıxa-
rıldı, sovet maraqlarına xidmət edən yeni 
bayraq peyda oldu. Sovet Rusiyası 1920-
ci ilin noyabrında Azərbaycan torpaqla-
rı, o cümlədən Zəngəzurla bağlı erməni 
iddialarına təbii ki, bəraət qazandırdı və 
(rmənistanı bolşevikləşdirmək üçün Zən-
gəzurun (rmənistana verilməsi məsələsini 
Rusiya Kommunist (bolşeviklər) Partiya-
sının Mərkəzi Komitəsini Qafqaz regio-
nunda təmsil edən Qafqaz Bürosunun icla-
sına çıxardı. Beləliklə, 1920-ci il noyabrın 
sonlarında Qafqaz Bürosunun qərarı ilə 
Zəngəzur torpaqlarının bir hissəsi (rmə-
nistana verildi. Bundan sonra ermənilərin 
Qarabağa iddiaları daha da artdı. Təsadü-
fi deyil ki, 1921-ci il iyulun 4-də Qafqaz 
Bürosu növbəti cinayətə əl atdı və Qaraba-
ğın (rmənistana verilməsi ilə bağlı qərar 
qəbul etdi. İyulun 5-də ikinci dəfə yığışan 
büronun qərarı aşağıdakı qaydada verildi: 
Qarabağ Azərbaycanın tərkibində qalır, 
Şuşa bölgənin paytaxtı olur və Qarabağ-
dakı ermənilərə muxtariyyət statusu veri-
lir. Bundan sonra Azərbaycanda hakimiy-
yət dəyişikliyi oldu, Nəriman Nərimanov 
mərkəzə aparıldı. Ümumrusiya Mərkəzi 
İcraiyyə Komitəsinin dörd sədrindən biri, 
Azərbaycan xalqının düşməni olan Ser-
gey Kirov respublikamıza rəhbər gətirildi. 
1923-cü il iyulun 7-də Dağlıq Qarabağ 
Muxtar Vilayəti yaradıldı. Beləliklə, so-
vet rəhbərliyi qısa müddət ərzində həm 
Zəngəzuru ermənilərə verdi, həm də yüz 
il sonrakı dövr üçün Qarabağda separatçı 

yuvası yaradıldı ki, bu başabəla qurum 
Azərbaycan qanunlarını heç vaxt qəbul 
etmirdi. DQMV Azərbaycanın tərkibində 
olsa da, bütün fəaliyyətini (rmənistanla 

qurmağa çalışırdı. Nə vaxt Azərbaycan 
hakimiyyətindəki birinci şəxs güclü olur-
dusa, o zaman ermənilər qorxularından 
səslərini çıxarmırdılar. Birinci şəxs zəif 
olurdusa, o zaman Qarabağın (rmənista-
na birləşdirilməsini həm muxtar vilayətin, 
həm də (rmənistanın rəhbərliyi Moskva-
dan tələb edirdilər.

± Bəs Qarabağ xanının öldürülməsi 
hansı şəraitdə baş vermişdir? dar Rusi-
yası bununla nəyə nail olmaq istəyirdi? 
Həmin qətl hadisəsinin sonrakı proses-
lərə təsiri necə oldu?

– Əlbəttə, dövlətimizin başçısının yan-
varın 28-də nəqliyyat məsələlərinə həsr 
olunmuş müşavirədəki çıxışında qeyd et-
diyi kimi, 1805-ci ildə imzalanmış Kürək-
çay müqaviləsindən sonra Qarabağ xanlı-
ğının hüquqları əllərindən alındı. 1813-cü 
ildə Gülüstan və 1828-ci ildə Türkmənçay 
müqavilələri ilə indiki İran və Osmanlı 
ərazisindən yüz minlərlə erməni bu əra-
ziyə köçürüldü. Türkmənçay müqaviləsi 
16 maddədən ibarətdir. Müqavilənin 15-ci 
maddəsinə əsasən ermənilərin indiki İran 
ərazisindən rahat şəkildə Azərbaycanın 
Naxçıvan, Qarabağ və Zəngəzur ərazilə-
rinə köçürülməsinə hər cür şərait yaradıl-
dı. Buradakı azərbaycanlı əhalidən torpaq-
lar alınaraq ermənilərə verilirdi. Əslində, 
15-ci maddə ilə on minlərlə erməni Azər-
baycan torpaqlarına gəldi. Qeyd etmək 
lazımdır ki, Təbrizdə ermənilərin köçü-
rülmə komitəsinə rəhbərlik edən general 
İvan Lazarev haylara müraciətində yazır-
dı: “(rməni əhalisi, sizə müraciət edirəm. 

Sizin üçün təzə vətən tapmışıq. Siz bu təzə 
vətənə getməlisiniz”. Təbii ki, bu “təzə 
vətən” Azərbaycan torpaqları idi. O döv-
rün rus tarixçiləri sənədlər əsasında qeyd 
edirlər ki, XX əsrin əvvəlləri üçün Cənubi 
Qafqazdakı Azərbaycan torpaqlarında 1 
milyon 300 min erməni yaşayırdı. Onların 
1 milyonu gəlmə idi. Yəni, Türkmənçay 
müqaviləsinə görə indiki İran ərazisindən, 
Ədirnə müqaviləsinə görə isə Osmanlı 
ərazisindən yüz minlərlə erməni Azərbay-
can torpaqlarına köçürüldü.

Bəli, o dövrün ən böyük cinayətlərin-
dən biri İbrahimxəlil xanın öldürülməsi 
idi. 1805-ci ildə Kürəkçay müqaviləsindən 
bir qədər sonra erməni tərəfi çar Rusiya-
sının nümayəndələrini inandıra bildi ki, 
Qarabağ xanı İbrahimxəlil xan, guya, Ru-
siyaya xəyanət edib. O, Kürəkçay müqa-
viləsinə riayət etmək istəmir və rus mayo-
ru Dmitri Lisaneviç 1806-cı ilin yayında 
İbrahimxəlil xan başda olmaqla ailənin 

17 üzvünü qılıncdan keçirdi. Halbuki nə 
İbrahimxəlil xanın xəyanəti, nə də digər 
bir hal var idi. Sadəcə olaraq, ermənilər 
İbrahimxəlil xanı hakimiyyətdən salmaq, 
fiziki cəhətdən məhv etmək üçün rus qüv- 
vələri ilə birləşib onları inandıra bildilər. 
Təbii ki, mayor Lisaneviç belə böyük ci-
nayətə əl atdı. Beləliklə, çarizmin müstəqil 
Azərbaycan xanlıqlarını işğal etməsindən 
sonra bu əraziyə köçürülən ermənilərə 
həm də böyük səlahiyyət verildi. 1828-ci 
il Türkmənçay müqaviləsindən bir ay son-
ra – mart ayının 21-də Qarabağ, Naxçıvan 
və İrəvan xanlıqlarının ərazisində erməni 
vilayəti yaradıldı. Sual olunur: əgər er-
mənilər bu torpaqlarda yaşayırdılarsa, nə 
üçün əvvəldən erməni vilayəti yox idi? 
Məntiq və tarixi faktlar onu göstərir ki, 
ermənilər bu əraziyə köçürüləndən sonra 
çar Rusiyası özünə dayaq yaratmaq üçün 
erməni vilayəti, 1849-cu ildə isə İrəvan 
quberniyasını yaratdı. Bununla da azər-

baycanlı əhaliyə qarşı kütləvi qırğınlar 
başladı. (rməni əhalisinin sayı artırılır, 
azərbaycanlı əhali isə hüquqsuz insanlar 
kimi bu torpaqlardan çıxarılırdı.

± Aydındır ki, çar Rusiyası Azərbay-
can torpaqlarının işğalı ilə yeni ərazilər 
əldə etmək, mühüm coğrafi regionda 
möhkəmlənmək istəyirdi. Başqa niyyət-
ləri nə idi?

– Onlar erməniləri bu ərazilərə yerləş-
dirmək və yerli müsəlman əhalini buradan 
çıxarmaq istəyirdilər. Məlumdur ki, Qər-
bi Azərbaycan bizim tarixi torpağımız-
dır. Bununla bağlı kifayət qədər sənədlər 
var. Bu sənədlərin müəllifləri də, təbii ki, 
azərbaycanlılar yox, rus müəllifləridir. O 
da məlumdur ki, 1905-1906-cı illərdə ilk 
erməni-müsəlman qırğını baş verərkən ən 
çox zərər çəkən Qərbi Azərbaycan ərazisi 
oldu. Silahlı erməni dəstələri azərbaycanlı 
əhaliyə qarşı hər cür qətliamlar törətdilər. 
Bununla da Qərbi Azərbaycanda azərbay-
canlı əhalinin birinci köçü başladı. Yəni, 
soydaşlarımızın ilk qaçqın və məcburi köç-
kün həyatı 1905-1906-cı illərə aiddir. Tə-
bii ki, 1918-1920-ci illərdə yenidən Qərbi 
Azərbaycan torpaqlarında türk-müsəlman 
əhalisinə qarşı ermənilərin növbəti qırğını 
baş verdi və on minlərlə həmvətənimiz öz 
torpaqlarını tərk etməyə məcbur edildilər. 
Onların böyük hissəsi soyqırımına məruz 
qaldı. Bu da Qərbi azərbaycanlı əhali-
nin ikinci qaçqın və köçkün həyatı oldu. 
Üçüncü köçkün həyatı 1948-1953-cü illərə 
aiddir. Həmin illərdə azərbaycanlı əhali 
(rmənistan SSR-dən, yəni Qərbi Azər-
baycan torpaqlarından çıxarıldılar. Guya, 

Yaxın Şərq ölkələrində yaşayan ermənilər 
“ana vətən”ləri ilə qovuşmaq, (rmənista-
na gəlmək istəyirdilər. Onlar üçün ev və 
torpağı isə yerli azərbaycanlı əhalini bu-
radan çıxarmaqla əldə etmək mümkündür. 
Doğrudan da, azərbaycanlı əhali zorla o 
torpaqlardan çıxarıldı. Əslində, ermənilər 
heç ora gəlmədilər. Məqsəd azərbaycanlı 
əhalini çıxarmaq idi və buna da nail olun-
du. Ən nəhayət, azərbaycanlıların Qərbi 
Azərbaycandan dördüncü qaçqın həyatı 
1988-ci ildən başladı. Qərbi Azərbaycan 
ərazisi birdəfəlik olaraq ermənilərin əllə-
rinə keçdi. Azərbaycanlı əhali dördüncü 
dəfə didərgin həyatı yaşamağa məcbur 
edildi.

± Bir tarixçi kimi necə hesab edirsi-
niz, bu hadisələr bizə nəyi göstərir?

– Əslində, tarix bizə onu göstərir ki, 
həm çar Rusiyası, həm də sovet Rusiyası 
həmişə erməniləri və (rmənistanı müda-
fiə edib. Azərbaycan torpaqlarının alınıb 
ermənilərə verilməsində müstəsna rol oy-
nayıb. 1920-1929-cu illərdə Naxçıvanın 9 
kəndinin Azərbaycandan alınıb (rmənis-
tana verilməsi ilə muxtar respublika ilə 
ölkəmizin qərb rayonları arasında quru 
əlaqəsi kəsildi. Naxçıvan Azərbaycandan 
ayrı salındı. Bu, sovet dövlətinin siyasə-
ti idi. Həmin siyasət ermənilərə xidmət 
edirdi. Amma tarix göstərdi ki, ermənilərə 
kimin yardım etməsindən asılı olmayaraq, 
haylar heç zaman uğur qazana bilməyiblər. 
30 il ərzində torpaqlarımızı işğal altında 
saxladılar, 1 milyona yaxın azərbaycanlı-
nı qaçqın və məcburi köçkün həyatı ya-
şamağa məcbur etdilər. Amma 44 günlük 
Vətən müharibəsi nəticəsində (rmənis-
tan darmadağın edildi. Azərbaycan tarixi 
torpaqlarını düşməndən azad etdi, orada 
üçrəngli bayrağımız yenidən dalğalanma-
ğa başladı. 2023-cü ilin sentyabrında isə 
separatçılıq, fitnə-fəsad yuvası olan, əsası 
1923-cü ildə qoyulmuş qondarma qurum 
tarixin arxivinə göndərildi. Bu gün Azər-
baycan suveren dövlətdir. Onun ərazisində 
heç bir “boz zona” – separatçı qüvvə yox-
dur. Azərbaycan Qarabağda və Şərqi Zən-
gəzurda bərpa və quruculuq işlərini uğurla 
davam etdirir.

6ə[avəW +ƏMİD  
XQ

Qarabağ xanı ailəsinin qətli 
xəyanətkar cinayət idi 
.imin yardım etməsindən asılı olmayaraq,  

haylar heç ]aman uğur qa]anmayıblar 

Tarix ittiham edir


